
La chochieta de tsan invitdye pé nou-
thron comité I'a fé our « Naneta de Pra-
tze » € « Tre bon jemi ». Le kuatuor
Francis ¢ Marcel Tanner, avui che filye
Marie-Claire e Josiane, ’an tsanta « Mon
bi Payi », ke I’a fé boun’inpréchyon. On
otro groupe konpoja di dou frare Tanner
e le Moncheu Roger Baeriswyl, Albert
Egger, no rabuyivan le ka pé « Le j'adyu
ou Yantse ». Katro Damejale Horne ke
vinyan du Wallenried, no redzoyivan avui
le galé tsan « Le farmalye ».

Kan M. Rougemont U'a jou remarhya
le j'otorita e ti le patéjan l’e jou M. Bur-
net ke lU'a rekemanda de ch’abona ou
« Konteu Reman ».

Ouna bala velya ke léchere on bon cho-
vinyi din le ka de ti le patéjan in echpe-
rin revere ouna bala participachon po
I'avinyi.

Marieta Bonga.

A I’ékolla
(Patois de la Glane)

Crayou pa ke lou réjan de mon tin.
Moncheu Vollery, no-j-6che grava de de-
veja in pata, a 1'ékotla e chu le tsemin.

Kognethin po-t-ithre pa lou numeéro 188

don réyeman din-j-ékotle ke di :
« L’usage du patois est séverement inter-
dit dans les écoles. Les instituteurs veillent
a ce qu’il en soit de méme en dehors de
I’école et dans les conversations entre
enfants. »

D’ayeu, Moncheu Vollery cherin-j’on
mo6 pyethi. Akutade lou, on ba din-j-egra :

— Célestine ! Célestine !

E kan Célestine arouvave :

— Pouarta-me mon kafé. L’¢ la min-
tyi din bouébou ke rich’ton apri I’ékoila.

Ran tan a re dre chu chan, de Mon-
cheu Vollery ; pa galya mé chu lou rich’
tou ; & pron chur pa chu chon-n-ékotula.

Rech’pe !

Pa-y’on keman Vollery po no fér’a ré-
kouarda. No tignin avouin din bon-

pouan. E pa avarihya don to po-n’in balyi.
Potirou bon-pouan de Moncheu Vol-
lery ! Din mochi de karton de bote,
avouin cha marka d’onna pa. E portan,
keman no-j-y tignan! Le chu la ke no-
j-ethan pyethi a 1’ékotila, a la fin don ma.
No-j-in d’avan tsakon na tyécheta, e lou
réjan, crayou pra, onna crebilya. Le pron
char Célestine ke le I'in facha.
L’in-y’avin, bin char, kotye lare de
bon-pouan. Falyin le katsi a la méjon.

Hon ke devechan rech’ta apri I'ékotla
iran nota chu -n’ardoise, ¢ din dzoa k’ire,
I'in yin falyin duve. Echulyive chon-n-
ardoise avouin na pata.

Nouthron-n-ekotla n’ire pa on-n-orgoue.
Chuto pa la kanpina, ke chantin mo, e
k’ethin dzalaye in-n-eve. E kan no-j-avan
fan de l'in -y’ala, no levavan la man in
dejan :

— Permission pour aller aux latrines.

Kontre la para : lou musée. L’in-y’avin
de to : din botolye, de la feraye, d’la bre-
koliche, kotye-j-0ji, din-j-emadze. Ire la
mouda din musées scolaires. Lou nouthrou
valyin bin le-j-6trou.

Me rapelou ke I'in-yé roba on kou on
piti letye, ke me fajin invide po kota me
kounele. Nyon n’a jemé ran chu. E not-
thron musée I'a fournin chon tin ve lou
pata, k’ire a non Vuillemin. L’in ya adi
j'on on letye de chova.

Pour’ékoula! Din ban tsapuji, din
karte don vilyou tin, din lavrou bron, po
ke che kontsissan pa tra. Ma din réjan
keman Vollery, n’in da pot j’a.

Ti le-j-an, a Tolechin, lou chalu-ou,
dan cha foucha, a la premire rintse don
chinmetyirou.

M’a aprin a yere e a konta, e chuto a
rekouarda ; m’a balyi lou go d’aprandre
e de chava. L’e pa ran! On-n-omou ke
pyethou chu la fritha de me chovigni.

Luvi don Verne.

